
Aski eta sobera da 
Beroegi zegoen bart Donostiako 
Udaletxe azpian. Zifra pozga-
rriak elkargainka barreiatzen 
ziren: eta berri emaleen hitzak 
behin eta berriz errepikatzen: 
«Herri honetan ere, hortaz, gora 
joan da HB». 

Are gehiago: berehala somatu 
zenez, Bandres eta Gangoiti, 
orain arteko bi «euskal-europar» 
ofizialek, Euskal Herriak dagoe-
neko Madrilen eskakizun larririk 
ez duela predikatzen dutenek 
hain zuzen, etxen gelditu be-
harko zuten. Eta gauza bera 
Onaindiak, hortik zehar hartu 
behar omen zuen «ostatua» «ad 
calendas graecas» utziz. 

Aurrerakoan, HBak eramango 
zuen Estrasburgon euskaldun 
ukatuen eta zafratuen ahotsa 
«Beharbada», (mementu hartan 
Garaikoetxearen postua ez bai-
tzen garbi agertzen), parlamentu-
kide gisa EA-ko ordezkari bat 
izango zuelarik. 

Eta sasi-azalpenak hasi ziren 
entzuten hemendik edo handik 
Eta sasi-galderak ugaltzen: «rrola 
konpreni hura?». 

Hots, horretan geundelarik, 
ezin zehazkiago eman zidan 
kakoa Jokin Gorostidik: «gu gai-
tuk hemengo «karrozak», aspaldi 
honetan gatxeudek gu biok bo-
rroka honetan; eta gazteagoek 
baino hobeto zekiagu guk hau 
guztia nola mamitu eta nola 
lortu diagun. Horra kakoa! Ez 
zegok gaurko honetan inolako 
miraririk. Bahuan garaia, hain 
zuzen -ez dek ''uste?- horren-
beste sufrimentu eta negarren 
frutua noizpait biltzen hasteko. 
Eta hementxe zeukeagu begien 
aurrean». 

Egia borobila bota zuen Joki-
nek. 

Eta kanpotikako laguntza ino-
laz ere gutxietsi gabe, barko 
txanpana sekula edango ez duten 
aerkide eta adiskide izandakoak 
gogoratzen zitzaizkidan; eta beti-
rako itzali diren ahotsak eta be-
giradak pizten ziren nigan he-
r r e n k a d a n . T o m a s e n 
zigarrokaxkar haiek berrikusten 
nituen, eta ahots lakar hura en-
tzutcen; eta, euskaraz ez jakinik. 
herriak sekula ikasiko ez dituen 
erdal olerkiez oroitzen nintzen 
(Roke Mendez santurtziar «poe-
tak» idatzitakoez), eta Saint 
Geours de Maremne-n, bera hil 
a u r r e t i x e k , G a r m e n d i a 
«Korta»rekin egin nuen bazkaria 
azkarrak; eta Xanti haurren 

lagun jakintsuaz, eta Galdeano 
isilaz, eta «Etxabe-enea»ko 
Agurtzane sukaldari sasoitsuaz: 
eta Artetxe bizkaitarrak, eta Goi-
koetxea anaiez, eta Arjeliatik 
ekarri genuen Txominez; eta 
Eustakioz; eta beste milaz. Bi-
dean utzi behar izanak. 

Horiek guztiek mamitu dute 
gaurko arrakasta. 

Baina horiek, martirien koroa 
latza bildu dute bederen; eta be-
tirako atxekiko dira beren izenak 
Aberriaren eraikitzaile eta gizau-
ren gisa. Dena eman zuten Eus-
kadiren alde, eta badakigu. 

Baina zer esango, udazkeneko 
orbel gisa, munduan barrena gu-
pidarik gabe sakabanaturik ihar-
tzen eta indargetzen ari diren 
aberkideez? Zer esango, polizia 
guztien arteko kolaborazioaren 
ondorioz, Herreran, Langraitzen. 
Ocañan, Gradignanen, usteltzen 
ari diren abertzale suharrez? Zer 
esango borroka madarikagarri 
honetan bihotzaren taupada 
geldo-berdina galdua dutenez, 
begiradaren zorroztasuna metrai-
lak hondatua dutenez, zer esango 
buru-muinak kaskezurretik ez 
tanda batek jalgirik, adimena eta 
pentsamena bera galdu dituzte-
nez? Izen-lerrokada lazgarria 
ikusi nahi al duzue? Eta nork ez 
du herri honetan, bere arbasoe-
tan, aita, edo aitona, edo berrai-
tona, edo norbait behintzat. San-
takurtzen partidan hila. Emaniko 
presondegian luzaz egona, Santo-
ñan afusilalua? Nork ez du ho-
rrelakorik herri honetan? Esango 
dizuet nork bertako seme ez 
denak. Hemen familia guztiek 
dute ordaindurik odol-sari latza. 

Jokinek bart egokiro esaten 
zuen bezala: «galestiegi» ordain-
dua du dagoeneko herri honek 
bere nazio-askatasuna. Aski da. 
benetan. 

Madrilen eta Parisen lotsa iz-
piren bat bederen gelditzen bal-
din bada: otoi! emaiguzue geu-
r e a ! A i t o r ie z a g u z u e 
autodeterminatzeko eskubidea! 
Abia zaitezte, otoi, bakerako bi-
dean barrena! 

Herri honek, malko eta negar 
oparoz garbiki erakutsi duenez. 
askatu egin nahi du bere burua. 
Zuengandik nahi du askatu, bai. 

Ez zaitezte lotsagarrikerien lo-
katz-fadura itsakor horretan au-
rrerago abia! 
Beranduxe bada ere: tenk! 
Gora Euskadi Askatuta! 

